
Mae’r papur briffio hwn ar gyfer cydlynwyr / prif weithwyr camfanteisio’n rhywiol ar blant
(CSE) o unrhyw asiantaeth, ac ar gyfer y sawl sy’n cynllunio dulliau amlasiantaethol. Mag’'n
dwyn ynghyd negeseuon allweddol o ymchwil ar gamfanteisio’n rhywiol ar blant (CSE) a dylid
ei ddarllen ochr yn ochr & chanllawiau ar gyfer gweithwyr proffesiynol. [Dolenni I'r Canllawiau
Saesneg a’r Canllawiau Cymraeg]

Negeseuon allweddol

B Mae camfanteisio rhywiol yn gallu digwydd i bobl ifanc o bob cefndir. Er mai
merched ifanc yw’r rhan fwyaf sy’n dioddef, mae bechgyn a dynion ifanc hefyd yn
profi camfanteisio.

m Gall rhai pobl ifanc fod yn fwy agored i’r broblem — rhai sydd wedi cael eu cam-drin
eisoes, sy’n ddigartref, sy’n camddefnyddio alcohol a chyffuriau, sydd ag anabledd,
mewn gofal, i mewn ac allan o addysg, sydd wedi rhedeg i ffwrdd / wedi mynd ar
goll o gartref neu ofal, neu sy’n gysylltiedig & gangiau.

B Mae helpu pobl ifanc sy’n profi camfanteisio rhywiol ac amharu ar gyflawnwyr yn
brosesau cymhleth sy’n gofyn am ymyriadau priodol gan ystod o randdeiliaid.

B Mae dulliau amlasiantaethol yn galluogi sefydliadau i gyfrannu eu rél benodol a
hefyd i ddatblygu safbwyntiau a dulliau a rennir i amddiffyn pobl ifanc.

m Beth bynnag fo union gyfansoddiad y trefniant amlasiantaethol, y ffactor allweddol
yw cydlynu.

B Pan fyddant yn digwydd ochr yn ochr ag ymrwymiad amlasiantaethol i rannu
canlyniadau, mae manteision cydweithio clos yn cynnwys: rhannu arbenigedd;
sefydlu disgwyliadau a dulliau a rennir; hwyluso rhannu gwybodaeth i ddiogelu pobl
ifanc; rhannu adnoddau; a rhannu gwybodaeth i amharu ar gyflawnwyr.

Camfanteisio’n Rhywiol ar Blant

‘Mae camfanteisio’n rhywiol ar blant yn fath o gam-drin plant lle mae unigolyn neu grivp yn
cymryd mantais ar anghydbwysedd mewn pwer i orfodi, i ddylanwadu neu i dwyllo plentyn

neu berson ifanc o dan 18 oced i gymryd rhan mewn gweithgarwch rhywiol (a) yn gyfnewid am
rywbeth y mae’r dioddefwr ei angen neu ei eisiau a/neu (b) am fantais ariannol neu statws uwch
y cyflawnwr neu’r hwylusydd.’

(Diffiniad newydd Lloegr 2017)

Nid oes dim ond un ffordd o gyflawni CSE (Child Exploitation and Online Protection Centre,
2011; Berelowitz et al. 2012; Gohir, 2013; Research in Practice and University of Greenwich,
2015). Mae meithrin perthynas i bwrpas rhyw’n gyffredin mewn rhai ffurfiau o CSE, ond nid
yw’n bresennol bob tro (Beckett, 2011; Melrose, 2013). Gall gorgyffwrdd ddigwydd rhwng (Fox
a Kalkan, 2016). camfanteisio ar-lein ac all-lein (Fox a Kalkan, 2016). Os yw’n ymddangos bod
plant a phobl ifanc yn cydweithredu ni ellir cymryd hynny fel cydsyniad: maent o dan oed yng
ngolwg y gyfraith ac yn agored i sawl math o orfodaeth a rheolaeth. Mae cam-drin pwer o’r fath
yn debyg i’r hyn a welir mewn trais domestig a gall olygu nad yw plant a phobl ifanc yn gweld
bod yr hyn sy’n digwydd iddynt yn fath o gam-drin.

Mae mwyafrif y troseddwyr yn ddynion, ac mae lleiafrif yn fenywod. Gall camfanteisio rhywiol
hefyd gynnwys cymheiriaid mewn ffyrdd cymhleth — fel hwyluswyr, camdrinwyr neu dystion

(Firmin, 2011; Beckett et al. 2013). Er bod tystiolaeth yr holl ymchwil hyd yma’n dangos mai
merched a menywod ifanc yw mwyafrif y dioddefwyr, gall camfanteisio ddigwydd i fechgyn a
dynion ifanc hefyd. Yr oedran cyfartalog pan fydd pryderon yn amlygu eu hunain gyntaf yw 12

i 15 oed, er bod astudiaethau diweddar yn dangos nifer cynyddol o atgyfeiriadau ymhlith rhai
8111 oed, yn enwedig yn achos camfanteisio ar-lein (Yr Adran Addysg, 2017). Gwyddom lai
am y camfanteisio ar rai 0 Gymunedau Pobl Dduon a Lleiafrifoedd Ethnig (BME) a Chymunedau
Lesbiaidd, Hoyw, Deurywiol a Thrawsrywiol (LGBT) (Ward a Patel, 2006; Gohir, 2013; Coy,
2016; Sharp, 2013; Fox, 2016).

Nid oes y fath beth & dioddefwyr 'nodweddiadol’. Wedi dweud hynny, gall rhai pobl ifanc fod yn
fwy agored nag eraill, ac amlygwyd ystod o ddangosyddion y dylai gweithwyr proffesiynol fod
yn ymwybodol ohonynt. Mae’r rhain yn cynnwys: cam-drin blaenorol yn y teulu; amddifadedd;
digartrefedd; camddefnyddio sylweddau; anabledd; bod mewn gofal; rhedeg i ffwrdd /mynd ar
goll; cysylitiadau & gangiau (Beckett et al. 2013; Brown et al. 2016; Coy, 2009; Franklin, Raws

a Smeaton, 2015; Harris a Robinson, 2007; Klatt et al. 2014; Jago et al. 2011; Smeaton, 2013).
Ni wyddys a yw’r rhain yn berthnasol hefyd i bobl ifanc pan fydd y camfanteisio’n dechrau neu’n
digwydd yn gyfan gwbl ar-lein, er bod rhai ffactorau’n ymddangos yn y ddau gyd-destun (Whittle
et al. 2013). Nid yw dangosyddion yn dystiolaeth bod camfanteisio rhywiol wedi digwydd.

Yr unig beth a awgrymir yw bod angen i weithwyr proffesiynol ddefnyddio’u chwilfrydedd
proffesiynol a’u crebwyll i edrych ar yr hyn sy’n digwydd yn achos pob person ifanc.

Dull integredig

Mae pwysigrwydd dull integredig o fynd i’r afael & chamfanteisio rhywiol trwy weithio
amlasiantaethol yn cael ei gydnabod (Berelowitz et al. 2013; Cockbain et al. 2014; Jago et al.
2011; Pearce, 2014). Mae helpu pobl ifanc sydd wedi dioddef camfanteisio rhywiol ac amharu
ar gyflawnwyr yn brosesau cymhleth sy’n gofyn am ymyriadau priodol gan ystod o randdeiliaid.
Mae dulliau amlasiantaethol yn galluogi sefydliadau i gyfrannu eu rolau penodol tra’n datblygu
ystod o gamau i amddiffyn pobl ifanc ac ymchwilio’n rhagweithiol i gamdrinwyr (Berelowitz et
al. 2013). Mae canfyddiadau cynnar o Adolygiadau Troseddau Difrifol yn amlygu methiannau
mewn ymatebion cydlynus (Myers a Carmi, 2016; Sidebotham et al. 2016).

Nid oes un ffordd yn unig i ardaloedd lleol drefnu ymatebion amlasiantaethol i gamfanteisio
rhywiol (Martin et al. 2014; Research in Practice, 2015). Gellir trefnu trefniadau diogelu trwy
fforymau fel cyfarfodydd Camfanteisio Rhywiol Amlasiantaethol (MASE) a/ neu gynlluniau fel
Hyb Diogelu Amlasiantaethol (MASH).

Gall trefniadau amlasiantaethol integreiddio camfanteisio rhywiol & materion hysbys cysylltiedig
fel pobl ifanc ar goll, masnachu mewn pobl, cysylltiadau & gangiau, trais yn erbyn menywod

a merched, a chyffuriau ac alcohol (Barnardo’s, 2012; Harris et al. 2015; Marshall, 2014; Y
Swyddfa Gartref, 2014). Er enghraifft, gall ysgolion roi data i awdurdodau lleol ar blant nad
ydynt yn cael addysg, plant sy’n absennol heb ganiatad, yn ogystal & phlant sy’n cofrestru

am ddiwrnod yn rheolaidd ond nad ydynt yn mynychu gwersi. Gellir croesgyfeirio hyn & data
awdurdodau lleol ar blant y dywedir wrth yr heddlu sydd ar goll er mwyn canfod plant a all fod
angen ymyriad (All-Party Parliamentary Group for Runaway and Missing Children and Adults,
2016; Gohir, 2013).

Mewn rhai ardaloedd, mae natur y gwaith yn rhyngasiantaethol. Er enghraifft, bydd gweithwyr
sy’n arbenigo mewn camfanteisio rhywiol yn cael eu cydleoli mewn lleoliadau statudol e.e. &’r
heddlu, gwasanaethau plant a thimau troseddau ieuenctid (Harris et al. 2015; Coy, 2016a).

Mae'r lleoliad yn arwyddocaol, gan fod gan orsafoedd heddlu a lleoliadau iechyd gysylltiadau

negyddol i lawer o blant a phobl ifanc (Children’s Commissioner for England, 2016). Dylid
dewis adeiladau lle gall pobl ifanc deimlo’n gyfforddus a lle na fyddant yn teimlo cywilydd na
beirniadaeth (Drew, 2016; Gilligan, 2016).

Nid yw camfanteisio rhywiol yn dod i ben pan fydd y dioddefwr yn 18 oed (Coy, 2016b) ac
mae gwasanaethau i oedolion yn y diwydiant rhyw a thrais yn erbyn menywod yn bartneriaid
allweddol. Gall ystod eang o weithgareddau gael eu cynnwys mewn dulliau amlasiantaethol,
gan gynnwys: canfod pobl ifanc sy’n dioddef camfanteisio rhywiol; atal ac ymyrraeth gynnar;
darparu cymorth; amharu ar gyflawnwyr; hyfforddiant a chodi ymwybyddiaeth yn y gymuned
(Harris et al. 2015).

Beth bynnag fo union gyfansoddiad y trefniant amlasiantaethol, y ffactor allweddol yw
cydlynu (Dodsworth a Larsson, 2014). Pan fydd yn digwydd ochr yn ochr ag ymrwymiad
amlasiantaethol i rannu canlyniadau ar vy lefel strategol (Lebloch a King, 2006) mae manteision
cydweithio clos yn cynnwys y canlynol:

B Rhannu arbenigedd

Bydd pob asiantaeth yn cyfrannu arbenigedd at weithio amlasiantaethol a’r gallu i ddod i
gysyllitiad & phobl ifanc mewn cyd-destunau gwahanol (Firmin, 2016). Pan fydd sefydliadau’n
gallu dysgu yn sgil arferion gweithio’i gilydd a herio arferion gweithio’n broffesiynol, gall hyn
arwain at ymatebion gwell (Martin et al. 2014; Coy, 2016a; Hughes a Thomas, 2016). Y
dulliau amlasiantaethol gorau yw’r rhai hynny sy’n canolbwyntio ar y plentyn ac sy’n cynnwys
ystod o asiantaethau ac ymarferwyr. Mae rhai modelau’n statudol eu natur, ac yn cynnwys:
gofal cymdeithasol plant; yr heddlu; iechyd; addysg; prawf; tai; a’r gwasanaeth troseddau
ieuenctid. Mae eraill yn fwy cymunedol ac maent hefyd yn cynnwys y sector gwirfoddol,
rhieni/gofalwyr a rhanddeiliaid eraill (Barnardo’s, 2012; Berelowitz et al. 2015; D’Arcy et al.
2015; Harris et al. 2015; Research in Practice and University of Greenwich, 2015; Palmer

a Jenkins, 2014; Smeaton, 2013). Er enghraifft, gall ymgysylitu arloesol fel rhan o’r model
cymunedol hefyd gynnwys perchnogion gwestai, llety gwely a brecwast a gyrwyr tacsis (Y
Swyddfa Gartref, 2014).

H Dulliau hyblyg

Mae’r sector gwirfoddol yn aml yn cael ei dangynrychioli mewn trefniadau amlasiantaethol ond
mae’n allweddol i weithio llwyddiannus (Berelowitz et al. 2015; Casey, 2015; Harris et al. 2015;
Jay, 2014). Mae hyblygrwydd gweithwyr y sector gwirfoddol yn aml yn eu galluogi i estyn allan a
helpu pobl ifanc a’u teuluoedd mewn ffyrdd sy’n gwneud iddynt deimlo’n gartrefol (D’Arcy et al.
2015; Dodsworth a Larsson, 2014). Gall hyn fod yn arbennig o bwysig wrth ymgysylitu & phobl
ifanc o gymunedau du a lleiafrifoedd ethnig (Gohir, 2013); a phobl ifanc anabl (Smeaton, 2013).
Hefyd, gall y sector gwirfoddol fod yn ‘bresenoldeb sy’n gysur’; trwy gynnig arbenigedd ar y
mater a rhoi’r agenda genedlaethol ar waith mewn cyd-destun lleol (Harris et al. 2015).

W Sefydlu disgwyliadau a dulliau a rennir

Gellir datblygu’r rhain trwy hyfforddiant amlasiantaethol sy’n amlygu gwahanol arferion gweithio a
galluoedd asiantaethau, ac mae’n hyrwyddo cyfleoedd i ddatblygu safowyntiau a rennir (Martin et
al. 2014; Dodsworth a Larsson, 2014). Gall hyn, yn ei dro, helpu i feithrin parch tuag at ei gilydd
ymhlith asiantaethau yn ogystal ag ymddiriedaeth (Beckett, 2015; Y Swyddfa Gartref, 2014). Ar
yr un pryd, mae’n hanfodol bod sefydliadau arbenigol sy’n gweithio’n uniongyrchol & phobl ifanc,
sy’n aml yn cael eu gwerthfawrogi am eu bod yn gallu bod yn fwy hyblyg na gwasanaethau

statudol, yn cael eu galluogi i gadw’u hunaniaeth a’u dulliau gweithio eu hunain (Coy, 2016g;
Harris et al. 2015). Dylai creu parch tuag at arferion gweithio gynnwys rhoi sylw i’'r ddynameg
pwer a all fodoli o fewn trefniadau gweithio amlasiantaethol, fel diffyg gwerthfawrogiad i statws a
chyfraniad asiantaethau anstatudol (Jay, 2014; Marshall, 2014; Sharp-Jeffs, 2016).

B Hwyluso rhannu gwybodaeth i ddiogelu pobl ifanc

Gall rhannu gwybodaeth yn amserol ac effeithiol helpu i ganfod yn gynnar pobl ifanc sy’n
profi camfanteisio rhywiol. Gall pryderon sy’n ymddangos i ddechrau fel rhai lefel isel wrth
edrych arnynt ar eu pen eu hunain ddwysau wrth edrych arnynt ochr yn ochr &’r hyn sy’n
hysbys i asiantaethau eraill (Y Swyddfa Gartef, 2014). Er enghraifft, gall ymweliadau &
gwasanaethau iechyd rhywiol neu nyrs ysgol gyd-fynd & merched ifanc yn mynd ar goll
neu’n dychwelyd ar 6l bod ar goll (Myers a Carmi, 2016). Gall rhannu gwybodaeth wella
prosesau penderfynu gweithwyr proffesiynol (Leon a Raws, 2016; Y Swyddfa Gartref, 2014)
ac asesiadau o angen mwy cyfannol (Beckett, 2015; Beckett a Warrington, 2015; Harris et al.
2015; Myers a Carmi, 2016). Ar yr un pryd, ni ellir edrych ar rannu gwybodaeth mewn cyd-
destunau amlasiantaethol fel ymyriad ynddo’i hun, rhaid iddo fod yn gysylitiedig & gweithredu
amddiffynnol a/neu ataliol.

Gall pryderon am rwymedigaethau cyfrinachedd atal rhannu gwybodaeth, yn enwedig
mewn gwasanaethau plant ac iechyd (Berelowitz et al. 2015; Dodsworth a Larsson, 2014;
Y Swyddfa Gartref, 2014; Pearce, 2014). Fodd bynnag, mae ymddiriedaeth a pharchu
preifatrwydd yn hanfodol i bobl ifanc. Gall rhannu gwybodaeth rhwng asiantaethau, yn
enwedig heb yn wybod iddynt neu heb ganiatad pobl ifanc, ei gwneud yn anodd i feithrin
perthnasoedd fel llwybr tuag at help (Coy, 2016a). Dylai asiantaethau sicrhau bod rhannu
gwybodaeth a’r hyn a all ddigwydd nesaf wedi’i drafod & phobl ifanc ac &’i gilydd.

B Rhannu adnoddau

Gall trefniadau amlasiantaethol roi sylw i faterion ymarferol pwysig fel sefydlu llwybrau
atgyfeirio, creu gweithdrefnau i gofnodi achosion, datblygu protocolau rhannu gwybodaeth
a chreu systemau TG ar gyfer storio a dadansoddi gwybodaeth (Y Swyddfa Gartref, 2014;
Myers a Carmi, 2016). Er y gall costau cychwynnol fod ynghlwm wrth gwmpasu natur a
graddfa CSE yn lleol, ac yna datblygu systemau a rennir, gellir defnyddio’r wybodaeth a
gasglwyd fel sail i ac i ategu ceisiadau am yr adnoddau sydd eu hangen i helpu gwaith yn'y
maes hwn (Jago et al. 2011).

Gall systemau mwy effeithiol arwain at ddyrannu adnoddau’n well, sy’n golygu gwneud
defnydd mwy effeithlon ohonynt (Jago a Pearce, 2008). Mae’n bwysig cadw hyn mewn cof
pan fod perygl i doriadau mewn adnoddau (a thoriadau pellach) wneud i asiantaethau gilio i
ganolbwyntio ar eu swyddogaethau craidd a chyfyngedig (Firmin, 2016).

Rhannu gwybodaeth i amharu ar gyflawnwyr

Mae tueddiad weithiau mewn ymatebion i CSE i ganolbwyntio ar y dioddefwyr yn unig, gan
achosi stigma pellach iddynt a gwneud y cyflawnwyr yn anweladwy (Gohir, 2013). Gall gweithio
amlasiantaethol hwyluso rhannu gwybodaeth i helpu i amharu ar y cyflawnwyr ac i’'w herlyn

(Hughes a Thomas, 2016; Y Swyddfa Gartref, 2014).



“Mi gawsom ni gyfarfod amlasiantaethol - daeth pawb & phopeth
roddent yn ei wybod a chafodd hynny ei ddefnyddio gan bawb...
cafodd wal ei chlirio a rhoddwyd enwau, cysylltiadau hysbys, mannau y
gwyddom lle maent yn mynd a chafodd y cyfan ei fapio gan edrych ary
cysylltiadau penodol™

Gellir gwneud hyn trwy gyfrannu gwybodaeth i ddatblygu ‘proffiliau problemau’ rhanbarthol a
gynhyrchir gan ddadansoddwyr yr heddlu (Berelowitz et al. 2013). Gall gwybodaeth gynnwys:
enwau — gan gynnwys fflugenwau, cyfeiriadau, ‘mannau problemus’, rhifau ffonau symudol,
rhifau ceir a gwybodaeth am y rél sy’n cael ei chwarae gan fusnesau lleol (Hughes a Thomas,
2016; Drew, 2016; Arolygiaeth Cwnstabliaeth Ei Mawrhydi, 2016; Myers a Carmi, 2016; Nelson,
2016; Palmer a Jenkins, 2014; Pona, 2016).

Trwy wneud hyn, gall gweithio amlasiantaethol gyfrannu at ddatblygu rhwydwaith cymunedol
amddiffynnol (Nelson, 2016; Firmin, 2016). Nid yn unig y mae rhannu gwybodaeth yn arwain
gan ganfod patrymau mewn erledigaeth a chyflawni, ond gall hefyd olygu bod asiantaethau
mewn sefylifa well i ddeall arwyddocad y wybodaeth a gant.

Mae’n amlwg bod gweithio amlasiantaethol yn gallu gwneud cyfraniad pwysig at amddiffyn
plant a phobl ifanc a dwyn y rhai sy’n camfanteisio i gyfrif pan fydd ystod eang o asiantaethau
wedi ymgysyllitu ac ymroi'n llwyr i hynny.

1 Cyfeiriad yn Jago et al. 2011

Negeseuon allweddol o ymchwil ar gamfanteisio’n
rhywiol ar blant - hefyd ar gael

B Yr Heddlu

m Comisiynu gwasanaethau’r heddlu’n strategol
m Gweithwyr cymdeithasol

m Comisiynu gwasanaethau plant yn strategol
| Staff sy’n gweithio mewn lleoliadau iechyd

m Comisiynu gwasanaethau gofal iechyd

m Gweithwyr proffesiynol mewn ysgolion

